

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՄԵԿ ԱՆՁԻՑ ԳՆՈՒՄ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2022 թվականի բյուջեն ավելացնել 24,000.0 հազար դրամ գումարով՝ բյուջետային ծախսերի տնտեսագիտական դասակարգման Նախագծահետազոտական ծախսեր հոդվածով: Նախագծով նասխատեսվում է գումարը հատկացնել ՀՀ քաղաքաշինության կոմիտեին՝ «Երևանի թենիսի և բադմինթոնի մանկապատանեկան մարզադպրոց» համայնքային ոչ առևտրային կազմակերպության «Կիլիկիա» մարզադահլիճի շենքի հիմնանորոգման նախագծանախահաշվային փաստաթղթերի մշակման «Նախագիծ» փուլի ծառայության ձեռքբերման համար: 
Նախագծի անհրաժեշտությունը պայմանավորված է 2023 թվականին Հայաստանում Եվրոպայի ծանրամարտի մեծահասակների առաջնությունը անցկացնելու հանգամանքով: Այս կապակցությամբ ՀՀ վարչապետի աշխատակազմի ղեկավար Արայիկ Հարությունյանի մոտ 2022 թվականի հուլիսի 7-ին ժամը 15:00-ին տեղի է ունեցել 2023թ.-ի ապրիլի 10-23-ը Երևանում կայանալիք ծանրամարտի Եվրոպայի առաջնության կազմակերպմանև անցկացման նախապատրաստական աշխատանքները համակարգող հանձնաժողովի նիստը: Նշված նիստի N ՂԱ/45-2022 արձանագրության (այսուհետ՝ Արձանագրություն) 4-րդ կետով ՀՀ քաղաքաշինության կոմիտեին հանձնարարվել է ուսումնասիրել «Կիլիկիա» մարզադահլիճը՝ ծանրամարտի մարզումային դահլիճների համար սահմանված միջազգային չափանիշներին համապատասխան մարզադահլիճ ապահովելու (հիմնանորոգելու) տեսանկյունից և ըստ այդմ ներկայացնել կապիտալ վերանորոգման աշխատանքների նախնական մասնագիտական եզրակացություն, գնման գործընթացների հնարավոր տարբերակների ժամկետների կանխատեսումներ և ֆինանսական մոտարկված գնահատական: 

Ընթացիկ իրավիճակը և խնդիրները.
Ի կատարումն Արձանագրության 3-րդ կետի 8-րդ ենթակետի և 4-րդ կետի, ինչպես նաև ՀՀ վարչապետի 2022 թվականի օգոստոսի 7-ի N 02/03.98/25506-2022 հանձնարարականի /պատճենները կցվում են/՝ ՀՀ ԿԳՄՍ նախարարությունը ՀՀ քաղաքաշինության կոմիտեից ստացված տեղեկատվության հիման վրա մշակել է ՀՀ կառավարության որոշման սույն նախագիծը, որով նախատեսվում է 12,000.0 գումար հատկացնել «Կիլիկիա» մարզադահլիճի հիմնանորոգման ՆՆՓ-երի մշակման «Նախագիծ» փուլի ծառայության ձեռքբերման համար: 
Հաշվի առնելով հանձնարարականի 4-րդ կետի պահանջը՝ կապված գնման գործընթացների կանխատեսվող ժամկետների հետ, ինչպես նաև այն հանգամանքը, որ մարզադահլիճը պետք է ծառայի 2023 թվականի ապրիլին Երևանում կայանալիք ծանրամարտի Եվրոպայի առաջնության անցկացման համար նախատեսվող միջոցառումներին՝ Նախագծով առաջարկվում է նախագծանախահաշվային փաստաթղթերը ձեռք բերել «հրատապ մեկ անձից» գնման ընթացակարգով, ինչը բխում է նախագծման աշխատանքների մեկնարկման հրատապությունից:
ՆՆՓ-երի մշակման արժեքը կազմում է 24 մլն ՀՀ դրամ (ներառյալ՝ փորձաքննությունը): Նախատեսվում է կիրառել նախագծման աշխատանքների հետևյալ ժամանակացույցը.
· ծավալատարածական էսքիզային լուծումներ և հատակագծերի հաստատում – 10 օր
· «Նախագիծ» փուլի մշակում և փորձաքննություն – 40 օր
· աշխատանքային փաստաթղթերի մշակում՝ շինարարության ընթացքին զուգահեռ՝ 40 օր:	
Այսպես, նախագծումը և նախագծի փորձաքննությունը իրականացվելու են փուլային տարբերակով: Հաշվի առնելով ծրագրի կարևորությունն ու հրատապությունը՝ հետագայում գնման գործընթացի չկայացման կամ հնարավոր բողոքարկման ռիսկերը՝ Նախագծի 3-րդ կետով առաջարկվում է սահմանել բացառություն և թույլատրել ՀՀ քաղաքաշինության կոմիտեին՝ որպես նախագծման ծառայությունների պատվիրատուին, ՆՆՓ-երի փորձաքննության ապահովումը վերապահել նախագծող կազմակերպությանը, ինչի արդյունքում սույն Նախագծով սահմանված 24 մլն դրամի շրջանակներում 2022թ.-ի ավարտին ՀՀ քաղաքաշինության կոմիտեն կվճարի նախագծողին դրական փորձագիտական եզրակացություն ստացած ՆՆՓ-երի դիմաց:
Հիմնանորոգման ենթակա մարզադահլիճի նախագծային լուծումները կներառեն հիմնական պահանջներ օբյեկտի սեյսմակայունության, հաշմանդամություն ունեցող անձանց համար մատչելիության, ներքին հաղորդակցման ուղիների (ջրամատակարարման, էլեկտրամատակարարման, գազամատակարարման, ջեռուցման), օդափոխության, օդորակման, տեսահսկման համակարգերի   կառուցման/հիմնանորոգման, տարածքի բարեկարգման, գոյություն ունեցող շենքի և շինության հատակագծային լուծումների արդիականացման և միջազգային չափանիշներին համապատասխան բարձրորակ հարդարման միջոցառումներ և այլն:

Կարգավորման նպատակը և բնույթը. 
         Որոշման նախագծի ընդունմամբ կապահովվի «Երևանի թենիսի և բադմինթոնի մանկապատանեկան մարզադպրոց» համայնքային որ առևտրային կազմակերպության «Կիլիկիա» մարզադահլիճի շենքի հիմնանորոգման համար անհրաժեշտ նախագծանախահաշվային փաստաթղթերի «Նախագիծ» փուլի մշակումը:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի իրականացնել նախնական աշխատանքներ՝ ծանրամարտի մարզումային դահլիճների համար սահմանված միջազգային չափանիշներին համապատասխան մարզադահլիճ ապահովելու նպատակով։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, մեկ անձից գնում կատարելու թույլտվություն տալու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ ծախսերն ավելանում են 24,000.0 հազար դրամով:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում», որի ակնկալվող արդյունքն է մարզաձևերի զարգացման համար բավարար պայմանների, վերանորոգված, հիմնանորոգված և նոր կառուցված մարզակառույցների ստեղծումը՝ ապահովելով նաև հաշմանդամություն ունեցող անձանց համար մատչելի պայմաններ:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:





